
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА НЕГОВО ДОНЕСУВАЊЕ


Законот за извршување на санкциите ("Службен весник на Република Македонија" бр. 2/06, бр.57/10, 170/13, 43/14, 166/14, 33/15, 98/15 и 11/16), има големо значење во заштита и остварувањето на загарантираните слободи и права на осудените лица. 

Прашањата од областа на извршувањето на санкциите се уредени со Законот за извршување на санкциите.

Предложените измени и дополнувања содржани во овој закон произлегоа од потребата да се овозможи највисока можна објективност на истрагите за пречекорувањата на затворската полиција, заради обезбедување на непристрасна оценка во заштита на човековиот дигнитет. Спроведување на кривично гонење за сите кривични дела извршени од страна на припадниците на затворската полиција, а сторени при вршењето на службената  должност, како и за кривични дела извршени од страна на припадниците на затворската полиција надвор во вршењето на службата со употреба на сила или средства на присилба, при што како последица настапила смрт, тешка телесна повреда или телесна повреда, доколку со закон е предвидено гонење по службена должност. Постоење на независни, ефикасни и навремени механизми за контрола на работата на затворската полиција. Овие механизми е потребно да бидат хиерархиски независни од оние чие постапување е предмет на истрага. Повеќе извештаи на меѓународни организации, како и на национални институции и невладини организации наведуваат дека контролните механизми над телата за спроведување на законите во Република Македонија не се на соодветно ниво што е потврдено со повеќе пресуди на ЕСЧП во Стразбур каде што е утврдена повредата на ЕКЧП.
II. ЦЕЛИ, НАЧЕЛА И ОСНОВНИ ПРИНЦИПИ


Законот за дополнување на Законот за извршување на санкциите се заснова врз истите начела на кои се заснова Законот за извршување на санкциите. 

Основна цел на законот е овозможување на највисока можна објективност на истрагите за пречекорувањата на припадниците на затворската полиција при преземањето на службено дејствие или дејствие вон службата, заради обезбедување на непристрасна оценка во заштита на човековиот дигнитет.


III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Предложениот текст на закон не предвидува потреба од дополнителни финансиски средства од Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предложените законски одредби нема да предизвикаат дополнителни материјални обврски за одделни субјекти. 
ПРЕДЛОГ НА 

ЗАКОН ЗА ДОПОЛНУВАЊЕ НА 

ЗАКОНОТ ЗА ИЗВРШУВАЊЕ НА САНКЦИИТЕ
  Член 1
Во Законот за извршување на санкциите ("Службен весник на Република Македонија" бр. 2/06, бр.57/10, 170/13, 43/14, 166/14, 33/15, 98/15 и 11/16) по членот 54-ќ, се додава нов член 54-у, кој гласи:
"Член 54-у
По добиено сознание за постоење основи на сомневање дека припадник на затворската полиција сторил кривично дело при преземање на службено дејствие или дејствие вон службата со употреба на сила ако за последица настапила смрт, тешка телесна повреда, телесна повреда или противправно лишување од слобода доколку со закон е предвидено кривично гонење по службена должност,  казнено-поправните и воспитно-поправните установи  или Управата за извршување на санкциите без одлагање го известуваат Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција."

Член 2
Овој закон влегува во сила со денот на објавувањето во „Службен весник на Република Македонија“
               ОБРАЗЛОЖЕНИЕ  НА ПРЕДЛОГ НА

ЗАКОНОТ ЗА ДОПОЛНУВАЊЕ НА

            ЗАКОНОТ ЗА ИЗВРШУВАЊЕ НА САНКЦИИТЕ

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Предлогот на Законот за дополнување на Законот за извршување на санкциите содржи еден  член.

Со членот 1 се предвидува постоење на независни, ефикасни и навремени механизми за контрола на работата на затворската полиција.

Со членот 2  се уредува материјата за влегување во сила на овој закон.
II.  МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Со Предлог Законот за дополнување на Законот за извршување на санкциите, се врши дополнување на дел од одредбите од постојниот Закон за извршување на санкциите со цел усогласување со другите закони кои го регулираат надворешниот механизам за контрола на полицијата и на припадниците на затворската полиција.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИОТ ЗАКОН

Со предложените дополнувања на законот се овозможува највисока можна објективност на истрагите за пречекорувањата на затворската полиција, заради обезбедување на непристрасна оценка во заштита на човековиот дигнитет. Спроведување на кривично гонење за сите кривични дела извршени од страна на припадниците на затворската полиција, а сторени при вршењето на службената  должност, како и за кривични дела извршени од страна на припадниците на затворската полиција надвор во вршењето на службата со употреба на сила или средства на присилба, при што како последица настапила смрт, тешка телесна повреда или телесна повреда, доколку со закон е предвидено гонење по службена должност.
ОДРЕДБИ КОИ СЕ МЕНУВААТ И ДОПОЛНУВААТ

